
««ՍԵՎԱՆԻ  ՋՐԱՅԻՆ ՄԱՐԶԱՁԵՎԵՐԻ ՄԱՆԿԱՊԱՏԱՆԵԿԱՆ ՄԱՐԶԱԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ  ՀԱՆՁՆԵԼՈՒ  ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ՎԵՐԱԲԵՐՅԱԼ
1. Անհրաժեշտությունը.
Նախագծի ընդունումը բխում է «Սևանի  ջրային մարզաձևերի մանկապատանեկան մարզադպրոց» պետական ոչ առևտրային կազմակերպության պարապմունքները և մրցումները  բարելավելու  անհրաժեշտությունից։
1. Խնդիրները և կարգավորման նպատակը.
«Հայկական առագաստանավային սպորտի ֆեդերացիա» հասարարական կազմակերպությունը (այսուհետ՝ Ֆեդերացիա) ՀՀ կրթության, գիտության, մշակույթի և սպորտի նախարարությանն է  (այսուհետ՝ նախարարություն) դիմել, որ  2020 թվականի դեկտեմբերի 26-ին կնքված պայմնագրով Չինաստանի Օպտիմիստ դասի Ասիական և միջազգային աջակցման պլանի  2016-2020 նվիրատվության  ծրագրից որպես բարեգործություն  5 հավաքածու Օպտիմիւտ դասի առագաստանավ, Հայաստանում մանկապատանեկան սպորտի զարգացման նպատակով: Առագաստանավերը Հայաստանի Հանրապետություն են ներմուծվել 2021թ. դեկտեմբերի 16-ին:Ֆեդերացիան դիմել է, որպիսի ներմուծված բեռը  ձևակերպվի, որպես բարեգերծություն, սակայն մերժվել է: Ֆեդերացիան,  ելնելով իր ֆինանսական խնդիրներից, չի կարողացել սահմանված կարգով իրականացնել մաքսային վճարումներ, և նշված բեռը ձևակերպվել  է «Հրաժարում՝ հօգուտ պետության»  մաքսային ընթացակարգով:
 «Մաքսային կարգավորման մասին» Հայաստանի Հանրապետության օրենքի 143-րդ հոդվածի համաձայն`  «Հրաժարում՝ հօգուտ պետության» մաքսային ընթացակարգով ձևակերպված ապրանքները հանձնվում են Հայաստանի Հանրապետությանը: Պետությանը հանձված ապրանքները ենթակա են տնօրինման մաքսային մարմինների կողմից: «Հրաժարում՝ հօգուտ պետության» մաքսային ընթացակարգով ձևակերպված ապրանքները փոխանցվում են Հայասատանի Հանրապետության Կառավարության կողմից` պետությանը հանձնված գույքի իրացման, ոչնչացման կամ վերամշակման գործընթացն իրականացնելու համար լիազորված պետական մարմին: ՀՀ կառավարության 2015 թվականի օգոստոսի 6-ի թիվ 892-Ն որոշման համաձայն` «Հրաժարում՝ հօգուտ պետության» մաքսային ընթացակարգով բացթողնված ապրանքների իրացման, ոչնչացման կամ վերամշակման կազմակերպման լիազոր մարմին է ճանաչվել Հայաստանի Հանրապետության ֆինանսների  նախարարությունը /իրավահաջորդ` ՀՀ պետական եկամուտների կոմիտե/: Օրենքի 145-րդ հոդվածի 1-ին մասի համաձայն` Կոմիտեն իրավունք ունի պետական սեփականությանը փոխանցված ապրանքները անհատույց փոխանցելու շահագրգիռ պետական մարմիններին և կազմակերպություններին` Կառավարության որոշման հիման վրա: 
Կոմիտեն  «Հայկական առագաստանավային սպորտի ֆեդերացիա» հասարարական կազմակերպության  կողմից «Հրաժարում՝ հօգուտ պետության» մաքսային ընթացակարգով ձևակերպված ապրանքները հանձնում է «Սևանի ջրային մարզաձևերի մանկապատանեկան մարզադպրոց» պետական ոչ առևտրային կազմակերպությանը:
Հայաստանում առագաստանավային սպորտը զարգացել է սկսած 1970-ական թվականներից: Այդ ընթացքում առագաստանավային սպորտի զարգացման մեջ մեծ դեր ունի Սևանի ջրային մարզաձևերի մանկապատանեկան մարզադպրոցը, որի մարզիկներն են հիմնականում համալրել Հայաստանի Հանրապետության հավաքական թիմերը: Սկսած 1990-ական թվականներից՝ մարզադպրոցը չի եղել գույքային ոչ մի ծրագրում և չի ստացել առագաստանավեր:  2021 թվականին Հայկական առագաստանավային սպորտի ֆեդերացիան ընդգրկվեց Ասիական և միջազգային բարեգործական ծրագրում և ստացավ 5 հատ օպտիմիստ դասի առագաստանավ, որոնք պետք է ծառայեն Հայաստանում մանկապատանեկան առագաստանավային սպորտի զարգացման համար: Հայաստանի Հանրապետությունում առագաստանավային սպորտի զարգացմամբ զբաղվում է միայն «Սևանի ջրային մարզաձևերի մանկապատանեկան մարզադպրոց» ՊՈԱԿ-ը,  Հայաստանի Հանրապետության հավաքական թիմերը համալրվում են հիմնականում այդ մարզադպրոցի սաներով: Եթե չլինեն տվյալ առագաստանավերը, մարզադպրոցի սաները չեն կարողանալու ելույթներ ունենալ Հայաստանի Հանրապետության առաջնություններում և միջազգային միջոցառումներում: Մարզադպրոցի մարզիկները հիմա չունեն նորմալ առագաստանավեր և մարզումներն անցկացնում են Հայկական առագաստանավային սպորտի ֆեդերացիայի առագաստանավերով, որոնք Հայաստան են ներմուծվել 2012 թվականին և արդեն մաշված են և ոչ պիտանի մեծ մրցումների մասնակցության համար:   
	   «Սևանի ջրային մարզաձևերի մանկապատանեկան մարզադպրոց» ՊՈԱԿ-ում գործում են առագաստանավային սպորտի, բայդարկայով և կանոէով թիավարության և լողափնյա վոլեյբոլի բաժանմունքներ:        Առագաստանավային սպորտի բաժանմունքում գործում է 8 խումբ, մարզվում է 64 մարզիկ:
Առագաստանավերը «Սևանի ջրային մարզաձևերի մանկապատանեկան մարզադպրոց» ՊՈԱԿ-ին նվիրելով՝ չեն լուծվելու ֆինանսական խնդիրներ, լուծվելու են միայն սոցիալական խնդիրներ: Առագաստանավերը «Սևանի ջրային մարզաձևերի մանկապատանեկան մարզադպրոց» ՊՈԱԿ-ին նվիրելը կխթանի առագաստանավային մարզաձևի զարգացումն ու մասսայականացումը հանրապետությունում, կավելացվի առագաստանավային մարզաձևով պարապողների թիվը:
  ««Սևանի  ջրային մարզաձևերի մանկապատանեկան մարզադպրոց» պետական ոչ առևտրային կազմակերպությանը սեփականության իրավունքով գույք  հանձնելու  մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման  մարմնի  բյուջեում ծախսերի և եկամուտների էական ավելացում կամ նվազեցում չի սպասվում:
   ««Սևանի  ջրային մարզաձևերի մանկապատանեկան մարզադպրոց» պետական ոչ առևտրային կազմակերպությանը սեփականության իրավունքով գույք  հանձնելու  մասին» Հայաստանի Հանրապետության կառավարության որոշման նախագիծը բխում է Կառավարության 2021-2026թթ. ծրագրի «Սպորտ բաժնում ամրագրված ծրագրերից, մասնավորապես նախաբանից, 1-ից  4-րդ  պարբերություններից՝ այն է  Հայաստանի Հանրապետությունում ֆիզիկական կուլտուրայի և սպոտի զարգացումը, միջազգային մրցասպարեզում մարզական նվաճումներ գրանցելը  խրախուսելը, մարզական ֆեդերացիաի  գործունեությանը աջակցելը: Կազմակերպելու է մանկապատանեկան  սպորտի  պարբերական մրցաշարեր, հանրապետական, միջազգային:
          Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի  նախարարութունը: 

4.Իրավական ակտի կիրարկման դեպքում ակնկալվող արդյունքը.
Նախագծի ընդունման արդյունքում կապահովվի  «Սևանի  ջրային մարզաձևերի մանկապատանեկան մարզադպրոց» պետական ոչ առևտրային կազմակերպության անխափան պարապմունքների և մրցումների կազմակերպումը: 
